
Annotatsiya: Mazkur  maqolada  Xorazm viloyati  aholisi  salomatligiga

ta’sir  etuvchi  asosiy  ijtimoiy  va  ekologik  omillar  tahlil  qilinadi.  Hududning

tabiiy-geografik  sharoiti,  ekologik  muammolari,  ijtimoiy-iqtisodiy  rivojlanish

darajasi hamda aholi turmush tarzining sog‘liq ko‘rsatkichlariga bo‘lgan ta’siri

ko‘rib  chiqiladi.  O‘zbekiston  Respublikasi  Davlat  statistika  qo‘mitasi  ochiq

ma’lumotlari  hamda  tibbiy-demografik  ko‘rsatkichlar  asosida  ilmiy  xulosalar

chiqarilgan.

Аннотация: В данной статье анализируются основные социальные и

экологические  факторы,  влияющие  на  здоровье  населения  Хорезмской

области.  Рассматриваются  природно-географические  условия  региона,

экологические проблемы, уровень социально-экономического развития, а

также влияние образа жизни населения на показатели здоровья. Научные

выводы сделаны на основе открытых данных Государственного комитета

по  статистике  Республики  Узбекистан  и  медико-демографических

показателей.

Abstract: This article analyzes the main social and environmental factors

affecting  the  health  of  the  population  of  the  Khorezm  region.  The  natural-

geographical conditions of the area, environmental problems, the level of socio-

economic development, as well as the impact of the population's lifestyle on

health indicators are examined. Scientific conclusions are drawn based on open

data from the State Committee on Statistics of the Republic of Uzbekistan and

medical-demographic indicators.

Kirish

Inson  salomatligi  jamiyat  taraqqiyotining  eng  muhim  omillaridan  biri

hisoblanadi.  Bugungi  kunda  global  miqyosda  ekologik  muammolar,

urbanizatsiya jarayonlari  va ijtimoiy-iqtisodiy o‘zgarishlar  aholi  salomatligiga

bevosita  ta’sir  ko‘rsatmoqda.  O‘zbekiston  Respublikasida,  xususan,  Xorazm

viloyatida  ham  hududiy  ijtimoiy-ekologik  omillarni  o‘rganish  salomatlikni

geografik tadqiq etishda dolzarb masalalardan biridir.

Asosiy qism

1. Hududning tabiiy-geografik xususiyatlari

Xorazm  viloyati  O‘zbekistonning  g‘arbiy  qismida  joylashgan  bo‘lib,

Amudaryo deltasi hududida joylashgan [1.,5.,13., 14]. Hududning iqlimi keskin

kontinental bo‘lib, yozda yuqori harorat (40–45 °C gacha),  qishda esa sovuq

(−15  °C  gacha)  kuzatiladi.  Suv  resurslari  asosan  Amudaryoga  bog‘langan.

Qishloq xo‘jaligida paxta yetishtirish asosiy tarmoqlardan biri bo‘lib, bu yerda

suv  taqchilligi,  tuproq  sho‘rlanishi,  pestitsid  va  mineral  o‘g‘itlardan  keng

foydalanish salomatlikka ta’sir ko‘rsatmoqda [2.,3].

2. Ekologik omillar

Suv  resurslari  muammosi:  Amudaryodan  foydalanishning  ko‘pligi,

sho‘rlanish va Orol fojiasioqibatida hududda ichimlik suvi sifati pasaygan. Bu

esa ichak kasalliklari, buyrak va jigar kasalliklari ko‘payishiga olib kelmoqda.

Atmosfera  havosi  ifloslanishi:  Qish  mavsumida  ko‘mir  va  yoqilg‘i

mahsulotlaridan  foydalanish,shuningdek  transport  vositalarining  ko‘pligi

havoga  zararli  moddalar  chiqishini  kuchaytirmoqda.  -  Tuproq  sho‘rlanishi:

Qishloq  xo‘jaligidagi  pestitsid  va  o‘g‘itlarning  noto‘g‘ri  qo‘llanishi  tuproq

degradatsiyasini kuchaytirib, oziq-ovqat sifati orqali aholi salomatligiga ta’sir

qilmoqda [4.,6].

3. Ijtimoiy omillar

Aholi zichligi: Xorazm viloyati O‘zbekiston bo‘yicha aholi zichligi eng

yuqori hududlardanbiridir (1 km² ga 250 kishidan ortiq). Bu esa tibbiy xizmat

ko‘rsatishning yetarli emasligiga olib kelishi mumkin [12.,11].

Tibbiy xizmatlar sifati: Viloyatda so‘nggi yillarda tibbiyot muassasalari

soni  ko‘paygan  bo‘lsada,zamonaviy  diagnostika  vositalarining  yetishmasligi

aholi salomatligiga salbiy ta’sir qilmoqda.

Ijtimoiy-iqtisodiy  ahvol:  Aholining  bandlik  darajasi,  daromadlari  ham

salomatlikko‘rsatkichlariga bevosita ta’sir etmoqda.

4. Statistik ko‘rsatkichlar

O‘zbekiston  Respublikasi  Davlat  statistika  qo‘mitasi  ochiq  ma’lumotlariga

ko‘ra, Xorazm viloyatida [7.,8]:

Xorazm viloyati 2024-yil 1-yanvar holatiga taxminan 1 995,6 ming 

doimiy aholi bilan qayd etilgan ya’ni 2 millionga yaqin;

tug‘ilish ko‘rsatkichi 2024 yilda 1000 aholiga 47,4;

o‘lim ko‘rsatkichi  1000 aholiga 9,3 ;

o‘rtacha umr ko‘rish davomiyligi 73,2 yilni tashkil etmoqda.

Sog‘liqni  saqlash  vazirligi  ma’lumotlariga  ko‘ra,  hududda  yurak-qon  tomir

kasalliklari, nafas olish kasalliklari va bolalar o‘rtasida anemiya keng tarqalgan

[9.,10].  

Xorazm viloyati aholisining davriy tahlili 2010–2024 yillarda quyidagicha:

Bu davr Xorazm uchun nisbatan yuqori tabiiy o‘sish davri bo‘ldi: tug‘ilish

ko‘rsatkichlari respublika o‘rtacha darajasidan yuqoriroq bo‘lib, o‘lim stavkalari

asta-sekin pasayishi bilan tabiiy ko‘payish barqarorlashdi. (Mahalliy sog‘liqni

saqlash va bolalar salomatligi dasturlari ta’siri)

1.1-jadval

Xorazm viloyati aholisi tabiiy harakatining asosiy ko‘rsatkichlari 

(2010-2024 yy)

    Yillar Tug‘ilish O‘lim Tabiiy ko‘payish
1000 kishi
hisobiga

2010-
1

1000 kishi
hisobiga

2010-
1

1000 kishi
hisobiga

2010-
1

2010 35,9 1 7,0       1 28,9 1
2011 35,1     0,97 7,0 1 28,1 0,97
2012 34,7 0,96 7,6 1 27,1 0,93
2013         37,8 1,05 7,2 1 30,6 1
2014 40,2 1,11 7,7 1,1 32,5 1,12
2015 39,5 1,1 7,8 1,1 31,7         1
2016 39,1 1,0 8,1 1,1 31 1
2017 37,6 1,0 8,3 1,2 29,3 1
2018        40,1 1,11 8,2 1,2 31,9 1,1
2019 41,0 1,14 8,4       1,2 32,6 1,1
2020 41,9 1,16 9,6 1,3 32,3 1,1
2021 42,6 1,18 9,4 1,3 33,2 1,1
2022         44,9 1,25 9,4 1,3       35,5 1,2
2023 48,3 1,34 9,00 1,2 39,3 1,3
2024 47,4 1,32 9,03 1,2 38,37       1,3

Manba: O‘zR Davlat statistika qo‘mitasi ma’lumotlari (2024)

Tug‘ilishlar umumiy jihatdan barqaror bo‘lib qoldi,  lekin ba’zi  yillarda

tug‘ilish  ko‘rsatkichlarida  ozgina  pasayishlar  kuzatildi  bu  milliy  demografik

tendensiyalarga (urbonizatsiya, oilaviy rejalashtirish va ta’limning o‘sishi) mos

keladi.  Xorazm  hali  ham  nisbatan  yuqori  tug‘ilishli  hududlardan  bo‘lib

qolmoqda.

COVID-19 ta’siri tufayli o‘limlar soni ko‘plab hududlarda (shu jumladan

Xorazmda)  ortdi  natijada  tabiiy  o‘sish  darajasi  vaqtincha  pasaygan  yoki

sekinlashgan.  Respublika  darajasidagi  demografik  hisobotlarda  bu  davr  aniq

ko‘rsatib o‘tilgan.

2022–2023  yillarda  tug‘ilishlar  va  tabiiy  o‘sish  tiklana  boshladi;  2023

yilda Xorazm tug‘ilishlarning o‘sish sur’ati bo‘yicha yetakchi hududlardan biri

bo‘lgan. 2024 yil boshidagi doimiy aholi soni 1,995.6 ming kishini tashkil etdi.

Umuman,  viloyat  tabiiy  harakat  nuqtai  nazaridan  ijobiy  holatda  ya’ni  tabiiy

ko‘payish davom etmoqda. (1.1-jadval).

XULOSA

Xorazm viloyati  aholisi  salomatligiga ijtimoiy va  ekologik  omillarning

ta’siri kuchli bo‘lib, bu omillar hududning geografik joylashuvi, suv resurslari

sifati, tuproq sho‘rlanishi hamda ijtimoiy-iqtisodiy sharoitlar bilan chambarchas

bog‘liq.  Kelajakda  aholi  salomatligini  mustahkamlash  uchun  quyidagi

yo‘nalishlar muhim hisoblanadi:

- ichimlik suvi sifatini yaxshilash va ta’minotini kengaytirish;

- ekologik monitoringni kuchaytirish;

- tibbiy xizmatlar sifatini oshirish;

- aholining sog‘lom turmush tarzini targ‘ib qilish.

